
Ed. 567. Frumvarp til laga
um útrýmingu villiminka.

(Eftir 3. umr. í Nd.)

1. gr.
Landbúnaðarráðuneytið skal hafa umsjón og eftirlit með útrýmingu villt-

minka hvarvetna þar, sem þeirra verður vart.
Ráðuneytið getur falið ríkisráðunaut i loðdýrarækt að hafa með höndum yfir-

stjórn útrýmingarmnar, eftir þvi sem fyrir er mælt i lögum þessum.

2. gr.
Hreppsnefndum skal skylt. hverri í sínu umdæmi, að sjá um útrýmingu villi-

minka. Þær skulu árlega hlutast til um, að gerðar séu skýrslur um útbreiðslu
villiminka og helztu dvalarstaði. Skýrslur þessar skulu hið fyrsta sendar loðdýra-
ræktarráðunaut ríkisins. Strax og villiminka hefur orðið vart í heimalöndum eða
afréttum hreppsins, skal hreppsnefnd ráða einn eða fleiri menn til að útrýma
þeim. Hreppsnefnd skal leita álits loðdýraræktarráðunautar um, hvernig útrým-
ingarstarfinu skuli hagað.

3. gr.
Ráðuneytið veitir verðlaun úr ríkissjóði fyrir dráp villiminka, 60 kr. fyrir hvert

dýr, sem unnið er.
4. gr.

Landbúnaðarráðherra setur reglugerö.. að fengnum tillögum loðdýraræktar-
ráðunautar, um framkvæmd laga þessara, svo sem um, á hvern hátt villiminkum
skuli útrýmt, hverra sannana beri að krefjast fyrir drápi þeirra, til þess að verð-
laun skuli veitt, svo og um skyldur hreppsnefnda samkvæmt lögum þessum.

5. gr.
Brot gegn lögum þessum og reglugerðum, sem settar verða samkvæmt þeim,

varða sektum, 200 til 5000 krónum, nema þyngri refsing liggi við að lögum.

6. gr.
Lög þessi öðlast þegar gildi.

Bráðabirgðaákvæði.
Þegar eftir gildistöku laga þessara skal ríkisstjórnin leita álits allra sveitar-

stjórna og bæjarstjórna í landinu um það, hvort leyft skuli minkaeldi framvegis.
Skulu sveitarstjórnir og bæjarstjórnir hafa svarað fyrirspurn ríkisstjórnarinnar sam-
kvæmt framansögðu fyrir lok septembermánaðar 1948.

Nú telur meiri hluti framanskráðra aðila, að leggja beri niður og banna minka-
eldi, og skal þá ríkisstjórnin hlutast til um, að lógað verði fyrir lok janúarmán-
aðar 1949 öllum minkum, sem í eldi eru hér á landi, enda skal minkaeldi upp frá
þvi með öllu óheimilt.

Stjórnin skipar þrjá óvilhalla menn til að meta bætur fyrir upptöku dýra-
stofns og búa, og skal greiða bæturnar úr ríkissjóði.


